
dia 22 de abril de 1909 unha vintena de
gardas civis as ordes dun tenente escolta-

ron a varios operarios que acudiran a Osei-
ra coa encomenda do bispo de Ourense de des-

montar o baldaquino do altar maior da igrexa do
antigo mosteiro. Unha multitude de vecinos de
Oseira e doutras parroquias vecifias reunironse ante
o templo dispostos a impedilo sen que os amedren-
tasen as ameazas do tenente Salinas. Un feito que
este iInterpretou como desacato levouno a ordenar
aos gardas que abrisen fogo contra o xentio: sete
persoas morreron no acto e houbo numerosos
feridos, dos cales dous faleceron nos dias seguintes.

Estes dramaticos sucesos conmocionaron a opi-
nion pﬁblii’:a, debatéronse nas Cortes espafolas e
mesmo tiveron eco na prensa estranxeira. Na
provincia de Ourense, en vilas como O Carballifio e
na capital da provincia, producironse protestas po-
pulares nas que se sinalaba ao bispo Ilundain e ao
gobenador civil como responsables morais dos fei-
tos. Na manifestacion de signo anticlerical que dis-
correu polas ruas de Ourense o 23 de abril, déronse

voces contra o bispo, de quen se pedia a demision, e

lanzaronse pedras contra o pazo episcopal e contra
as ventas das sedes de varias entidades catolicas

(Seminario, colexio dos Maristas, Refuxio das Ado-

ratrices, Circulo Catolico e xornal El Eco de Oren-
se). Desde unha fiestra do Ciculo respostouse con
disparos intimidatorios ao aire. .

No AHPOu consérvase o groso sumario que se
instruiu no Xulgado de Instrucion de Ourense
contra os_participantes na «manifestacion de carac-
ter sedicioso dirigida contra la autoridad del Sr.
Obispo» e nel atopase inserido o documento repro-
ducido neste namero dé Fronda. Tratase da respos-
ta de Modesto Lamas, director do xornal El Eco
de Orense, 4 citacién xudicial que se lle remitiu para
que declarase como testemufia. A pesar de que
Lamas di atoparse indisposto para acudir ao xulga-
do, acabou comparecendo ante o xuiz para prestar
declaracién, do mesmo xeito que o tiveron que facer
un gran numero de ourensans de todas as clases e
condiciéns, xa fose por participar na protesta ou por

ser testemunas dela. | |

Unha aceda guerra xornalistica

—— T

O conflito que enfrontou ao bispo Ilundain cos
fregueses de Oseira virase envolto na aceda desputa
xornalistica entre El Eco de Orense e El Mino, que
desde as stas paxinas aguilloaron aos contendentes
ata que as posturas destes se tornaron inamovibles.
Por iso Modesto Lamas, como director de El Eco,
non era unha testemuha calquera.

Todo comezara cando o prelado resolveu desmon-
tar o baldaquino da igrexa parroquial de Oseira que
dende habia tempo ameazaba con derrubarse; deci-
sibn 4 que se opuxeron con rotundidade os fregue-
ses que non estaban dispostos a deixar marchar
unha peza artistica que emulaba a espectacularida-
de barroca do altar maior da catedral de Santiago e
era orgullo de Oseira. Parece que interpretaban que
a retirada do baldaquino supuia a culminaciéon dos
espolios que sufrira o mosteiro desde que fora
nacionalizado pola Desamortizacion liberal do
século XIx.

El Eco defendia a postura episcopal e sinalaba a
Aquilino Sanchez, xuiz de Paz de Punxin oriindo
de Oseira e republicano de esquerdas, como instiga-
dor dos fregueses; ao tempo que este criticaba ao
prelado nas paxinas de EIl Mifio para apoiar a resis-
tencia dos vecifios. Os dramaticos sucesos do dia 22
de abril, lonxe de amainar a liorta xornalistica, tor-
nirona mais virulenta e ambas publicacions eleva-
ron o nivel de agresividade.

Pero a polémica entre El Eco e El Mifio, ambos

fundados polo deputado liberal Vicente Perez,
vinia de atras. El Eco nacera en 1880 coa lina ideolo-
xica do fundador, pero dende que asumira a direc-
cion Valentin Lamas Carvajal en 1883 fora deri-
vando cara posicions catoblicas e conservadoras que
se acentuaron cando en 1906 o sucedeu na direccion
do xornal o seu fillo Modesto. Por desacordo coa
lina editorial marcada por Lamas Carvajal, Vicente
Pérez fundou en 1898 un novo xornal liberal, El
Minio. Dende enton ambas publicacions mantive-
ron un constante enfrontamento que acadou o seu
climax con motivo do conflito entre o bispo e os
vecinos de Oseira. ' '

Un feito illado?

A proliferacion de prensa local acontecida en

Espafia a finais do século XIxX e principios do xx deu

lugar a enfrontamentos xornalisticos deste tipo en
distintas localidades. En moitas ocasions os xornais,
mais que informar da actualidade, actuaron de vo-
ceiros dos partidos e esporearon as crecentes ten-
sions sociais e politicas do reinado de Alfonso
XIII (1902-1931) nun contexto no que estaban a
emerxer con forza movementos que cuestionaban o

sistema da Restauracién: anarquismo, socialis-

mo, republicanismo, rexionalismos...

Compre saber se os sucesos de Oseira foron un

feito illado desencadeado pola simple concatena-
cién de decisions desafortunadas ou se, como soste-
fien algtns autores, tamén se deben contextualizar
no panorama sociopolitico descrito, no que o
campesinado galego estaba a experimentar un pro-
ceso de concienciacion e organizacion (movemen-
to agrarista) que o imbuiu dun espirito de loita e
resistencia frente aos poderes tradicionais.

Delito de sedicion

O certo é que os dramaticos sucesos de Oseira
acenderon a indignacion popular e serviron de cata-
lizador do sentimento anticlerical dos sectores
liberais e de esquerdas que sinalaron ao bispo como
responsable altimo da traxedia. O dia 23 de abril
eses sentimentos tomaron as rdas de Ourense en
forma de protesta popular.

No expediente xudicial por «delito de sedicion»
que se derivou destes feitos, as versions que aporta-
ron as testemunas son moi similares pero diverxen
sobre o grao de participacion de cada quen nas pro-
testas: todos negan ter responsabilidade nos des-

-perfectos ocasionados e algtins revelan nomes de

manifestantes ou acusan directamente a Francisco
Alvarez de Névoa, director do xornal El Mifio, e a
Eugenio Lopez Aydillo, xornalista e historiador,
de ser os instigadores da manifestacion.

Entre os declarantes, aparecen as principais auto-
ridades da cidade, como o bispo ou o gobernador
civil, e nomes de conecidos ourensans como uns
mozos chamados Florentino L. Cuevillas e
Vicente M. Risco. '

